
	ÁFORM UM LAGASETNINGU
– sbr. samþykkt ríkisstjórnarinnar frá 24. febrúar 2023, 1.–4. gr.

	Málsheiti og nr.
	 Flýting uppbyggingar raforkuinnviða og einföldun regluverks.  
	Ráðuneyti /verkefnisstjóri
	 Umhverfis- orku- og loftslagsráðuneyti
	Innleiðing EES-gerðar?
	☐ Já
☒ Nei

	Dags.
	 2.3.2026


	A. Úrlausnarefni

	Forsaga máls og tilefni.
Uppbygging flutnings- og dreifikerfis raforku á Íslandi hefur á undanförnum árum tafist verulega, oft vegna ágreinings um eignarnám, umráðatöku og fjárhæð eignarnámsbóta. Áskoranirnar liggja m.a. í núverandi lagaumgjörð sem setur ströng skilyrði fyrir upphafi framkvæmda og dregur úr fyrirsjáanleika. Þá hafa flókin leyfisferli á sviði umhverfis- og orkumála átt þátt í því hve hægt hefur gengið að koma nauðsynlegum innviðaframkvæmdum af stað. Stigin hafa verið skref til einföldunar stjórnsýslu og regluverks en áfram finnast kerfislægar hindranir sem draga þarf úr.
Hvert er úrlausnarefnið?
Úrlausnarefnið felst í frekari einföldun og samþættingu leyfisferla, þar með talið að draga úr lagalegum hindrunum sem tefja framgang mikilvægra innviðaframkvæmda þegar ráðherra hefur þegar veitt lögmæta eignarnámsheimild á grundvelli almannahagsmuna. Tryggja þarf að ágreiningur sem lýtur að endanlegri fjárhæð bóta eða dómstólameðferð vegna lögmætis ákvarðana leiði ekki sjálfkrafa til frestunar framkvæmda.
Að hvaða marki duga gildandi lög og reglur ekki til?
Í 21. gr. raforkulaga nr. 65/2003 er kveðið berum orðum á um að ekki megi hefja framkvæmdir eða leggja raflínur fyrr en samkomulag um endurgjald hefur náðst eða eignarnám hefur farið fram að fullu. 

	B. Markmið 

	Stefna hins opinbera á viðkomandi málefnasviði/málaflokki.
Stefna stjórnvalda er að tryggja stöðugleika og afhendingaröryggi í raforkukerfinu til að styðja við orkuskipti og þjóðhagslega hagsmuni
Í stefnuyfirlýsingu ríkisstjórnar Samfylkingar, Viðreisnar og Flokks fólksins kemur fram að ríkisstjórnin hyggist ná markmiðum sínum m.a. með aðgerðum til að auka orkuöflun, styrkja flutningskerfi og bæta orkunýtni þannig að stutt verði við orkuskipti og verðmætasköpun um allt land. Ferli leyfisveitinga verði einfaldað, tímafrestir lögbundnir og verkefni í nýtingarflokki rammaáætlunar látin njóta forgangs í stjórnsýslu orkumála.

Ein af undirstöðum orkustefnu er að stjórnsýsla og ferli orkumála verði skilvirk og samþætt. Ferli leyfisveitinga þarf að tryggja að aðilar uppfylli kröfur um leið og það er einfalt og skilvirkt þannig að tímafrestir séu hæfilegir í samanburði við það sem best gerist í þeim löndum sem við miðum okkur gjarnan við.
Markmið sem að er stefnt með lagasetningu í ljósi úrlausnarefnis og stefnu stjórnvalda.
Markmiðið er að stytta afgreiðslutíma og auka fyrirsjáanleika við uppbyggingu raforkuinnviða. Þetta verður m.a. gert með því að tryggja að ágreiningur um bótafjárhæð eða lögmæti eignarnáms verði ekki sjálfkrafa til þess að fresta nauðsynlegum framkvæmdum, að því gefnu að réttindi landeigenda séu tryggð með fullnægjandi hætti.

	C. Leiðir

	Ekkert aðhafst - hvaða afleiðingar hefði það?
Verði ekkert aðhafst mun átak stjórnvalda í einföldun regluverks og leyfisferla og styrkingu flutningskerfisins ekki ná fullum árangri. Sá árangur sem ætlað er að ná fram með sameiningu leyfisveitinga hjá Umhverfis- og orkustofnun mun ekki skila sér að fullu ef framkvæmdaraðilar geta engu að síður ekki hafið handa vegna langdreginna ágreiningsmála um umráðatöku og bætur á vettvangi.
Önnur úrræði en lagasetning sem metin hafa verið.
Beiting stjórnvaldsfyrirmæla dugir ekki til að taka á hindrunum sem leiða af lögum. 
Mögulegar leiðir við lagasetningu.
Ný heildarlög eða sérlög. 
Breyting raforkulögum og öðrum lögum.

	D. Hvaða leið er áformuð og hvers vegna?

	Stutt lýsing á þeirri leið sem áformuð er og rökstuðningur fyrir henni.
Breyting á raforkulögum og öðrum lögum. Áformað er að breyta raforkulögum á þann veg að heimildir sérleyfisfyrirtækja (Landsnets og dreifiveitna) verði samræmdar heimildum fjarskiptafyrirtækja samkvæmt lögum um fjarskipti, sem kveður á um að landeiganda sé skylt að þola lagningu flutningsvirkja og mannvirkja ef nauðsyn krefur, gegn fullum bótum fyrir sannanlegt tjón.
Helstu fyrirhuguðu breytingar á gildandi lögum og reglum, hvort heldur bætt er við eða fellt brott.
Bann við því að hefja framkvæmdir áður en samkomulag hefur náðst eða eignarnám farið fram verður afnumið úr 21. gr. raforkulaga. Þá verður lögfest ákvæði sem mælir fyrir um þolskyldu landeiganda vegna lagningar raforkumannvirkja, með vísan til sambærilegra reglna í fjarskiptalögum.

	E. Samræmi við stjórnarskrá og þjóðarétt – aðrar grundvallarspurningar

	Koma áformin inn á svið stjórnarskrár og þjóðréttarskuldbindinga? 
Áformin snerta 72. gr. stjórnarskrárinnar um friðhelgi eignarréttar. Skilyrði eignarnáms um almenningsþörf og fullt verð haldast óbreytt. Kröfur til vandaðrar stjórnsýslu og rannsóknarskyldu verða eftir sem áður virtar.
Varða áformin ákvæði EES-samningsins um ríkisaðstoð, tæknilegar reglur um vöru og fjarþjónustu eða frelsi til að veita þjónustu? 
Nei, áformin snúa að efnislegum heimildum í íslenskum lögum vegna nýtingar lands innanlands.
Er önnur grundvallarlöggjöf sem taka þarf tillit til? 
Taka þarf tillit til laga um framkvæmd eignarnáms, skipulagslaga og laga um umhverfismat framkvæmda og áætlana.

	F. Samráð

	Hverjir eru helstu hagsmunaaðilar? 
Landeigendur (þ.m.t. Bændasamtökin), framkvæmdaraðilar (Landsnet og dreifiveitur), sveitarfélög og önnur stjórnvöld. 
Er skörun við stjórnarmálefni annarra ráðuneyta? 
Skörun er við dómsmálaráðuneytið vegna framkvæmdar eignarnáms og umráðatöku
Samráð sem þegar hefur farið fram.
Málið er beint framhald af samráði sem átti sér stað vegna nýlegs frumvarps um einföldun og samræmingu leyfisferla.
Fyrirhugað samráð.
Áformin og frumvarpsdrög verða sett í Samráðsgátt stjórnvalda. 

	G. Mat á áhrifum þeirrar leiðar sem áformuð er 

	Niðurstaða frummats á áhrifum, sbr. fylgiskjal.
Efnahagsleg áhrif verða jákvæð fyrir samfélagið í heild, þar sem komið verður í veg fyrir kostnaðarsamar tafir á uppbyggingu grunninnviða.

	H. Næstu skref, innleiðing

	Hefur verið gerð verkefnisáætlun fyrir frumvarpssmíðina? 
já.
Hvernig verður staðið að innleiðingu löggjafar? Hvað má gera ráð fyrir að þeir sem verða fyrir áhrifum, opinberar stofnanir/hagsmunaaðilar/almenningur, þurfi langan tíma til undirbúnings/aðlögunar?
Innleiðing kallar mögulega á aðlögun í verkferlum vo sem mögulega matsnefnd eignarnámsbóta varðandi ákvörðun og móttöku trygginga fyrir umráðatöku, sem og leiðbeiningar til framkvæmdaraðila á raforkumarkaði. Ekki er gert ráð fyrir að breytingarnar þurfi langan aðlögunartíma.
Hvaða forsendur þurfa að vera fyrir hendi til að lagasetning beri árangur? 
Framkvæmdaraðilar (t.d. Landsnet) haldi áfram að vanda til undirbúnings, rannsaka valkosti (svo sem jarðstrengi gagnvart loftlínum) og gæta að meðalhófi áður en óskað er eftir eignarnámsheimild, þannig að stjórnvaldsákvörðunin standist kröfur stjórnsýslulaga.
Framkæmdaraðilar beiti heimildum af varfræni og í samræmi við meðalhóf.
Mælikvarðar á árangur og útkomu.
Mælanleg fækkun á dögum  fram að því að  framkvæmdir geti hafist á vettvangi.
Hefur verið hugað að því að afla gagna til að meta árangur þegar þar að kemur? 
Ekki að svo stöddu.

	I. Annað

	 

	J. Fylgiskjöl

	Mat á áhrifum lagasetningar – Frummat, sbr. eyðublað.
Önnur fylgiskjöl eftir atvikum.

